
Кондак 1
В

озбранный служителю Бога живаго, преподобне и богоносне отче наш Ионо. Ныне предстоя светлейшему престолу Владыки всех, приемлевше молитвы всех, с верою притекающих к ходатайству твоему и усердно зовущих:

Радуйся, преподобне отче наш Ионо, в молитвах твоих нас не оставляющий.

Икос 1

Равноангельному житию древних отцев поревновав, суету мира сего отверг еси, Христу усердно последуя, путеводящему   тебя стезей иночества ко спасению. Темже и мы предизбравшему тебя Богу славу вопием о тебе же таковая:
Радуйся, души своея Христу уневестителю.

Радуйся, призвания Божия исполнителю.

Радуйся, от чрева матере твоя избранный.

Радуйся, благодатию всевышнего нам данный.

Радуйся, от младенчества богомудрием украшенный.

Радуйся, в смирение и кротость яко в ризу обличенный.

Радуйся, ангелов собеседниче и человеков наставниче.

Радуйся, притекающих к тебе на путь спасения путеводящий.

Радуйся, и злых в кротость агнцев приводящий.

Радуйся преподобне отче наш Ионо в молитвах твоих нас не оставляющий.

Кондак 2

Доброго и светлого нрава был еси, всеблаженный отче наш Ионо. Апостолов повеление тем скоро исполняя, да людие зря    богоугодное житие ваше, прославляют Бога, поя тому: Аллилуиа.

Икос 2

Егда приидеши в возраст совершен, не праздностью уязвися, но ревностью о дарах духовных и к большим из них поревновав, от всех слышишь таковая:

Радуйся, от вся души Христа возлюбивший.

Радуйся, тому и денно и нощно служивший.

Радуйся, молитвою твоею яко огненным столпом нас путеводящий.

Радуйся, сердца охладевающие верою согревающий.

Радуйся, старые и больные любовию врачующий.

Радуйся, отчаявшимся помощь скоро подающий.

Радуйся, и безрассудные кротостью нрава умудряющий.

Радуйся, благие помыслы на сердце полагающий.

Радуйся, от горестей и бед нас изводящий.

Радуйся преподобне отче наш Ионо в молитвах твоих нас не оставляющий.

Молитва преподобному Ионе Яшезерскому

О преподобне и Богоносне отче наш Ионо! Ты поработати Господеви желая, зде вселился еси неленностно во трудех, во бдениех, в молитвах и постех подвизался еси и был еси наставник монашествующим. Всем же людям учитель ревностный. Ныне убо и по отшествии твоем от земных, Небесному Царю предстоя, моли благость Его еже ущедрити место селения нашего. Святый храм сей идеже духом любви твоея неотступно пребываеши. Всем людям твоим с верою к тебе припадающим. Во благая прошения их исполнити. Испроси Милостивого Господа нашего да ниспослет нам обилие благ земных. Паче же яже на пользу душ наших да дарует нам и скончати житие сие превременное в покоянии да сподобит в день же судный деснаго предстояния и наслаждения во Царствии Своем да удостоит во веки веков Аминь

Молитва ко святому преподобному отцу нашему Ионе 

Яшезерскому чудотворцу

О преподобне и богоносне отче наш Ионо. За ангелонравное житие твое на земли престолу Божию ныне предстоиши         на  небеси. Но и духом любви от нас не отступая, яко теплый     заступник, скорый помощник и известный предстатель. Имея тя дивного     ходатая у Бога, прибегаем к твоему покрову и заступлению и чтим святую память твою, с верою и любовию припадая      к честному    образу твоему, зря его яко живаго тя, сущя с нами. Приими ныне моление нас недостойных, избави нас твоим предстательством от всех скорбных обстояний душевных и телесных недугов тлетворных и лукавых искушений. Ниспосли Отечеству нашему от Великодаровитого Бога мир, тишину и благоденствие, буди непреложный покровитель земли Вепсской и святыя обители, твоим именем украшенной, в нейже трудолюбно в преуспевании подвязался еси и угодил в Троице славимому Богу нашему. Ему же подобает всякая слава честь и поклонение Отцу и Сыну и Святому Духу ныне и присно и во веки веков Аминь.

Кондак 3

Всевышняго повелением наставляем, притекл еси к берегам реки Свирской ко Александру преподобному. И от того мудрости духовной обучаяся, Богу воспевал неустанно: Аллилуиа.

Икос 3
Провидя духом в тебе, блаженне отче, велию благодать Божию, Александр преподобный с радостью приял еси тя во обитель святыя Троицы и в благоплодную душу твою семена добродетелей щедро воссадил еси. Тем дивному прозябению их дивящися и мы с радостью вопием тебе сице:

Радуйся, соблазны мира сего в ничто вменивый.

Радуйся, отечество и ближняя твоя оставивый.

Радуйся, путь свой ко обители Свирской устремивый.

Радуйся, в той обители примерно поживый.

Радуйся, Аввы твоего похвало и радование.

Радуйся, и братие всей примере предивный.

Радуйся, людям мирским отец чадолюбивый.

Радуйся преподобне отче наш Ионо в молитвах твоих нас не оставляющий.

Кондак 4

Еще от младенчества раннего предизбра тя Бог. И яко      сосуд честен исполни благодати и по исполнению времен восстави к честней трапезе своей, благодати священства исполнив. Таковому о тебе Божию смотрению вернии зовут: Аллилуиа.

Икос 4

Неблазнено пожив, восприял еси обеты иночества и благодать священства. Яркий светильник явился еси, освящая в нощи греховной блуждающих, и всех приводя ко спасению, тебе зовущих:

Радуйся, на тверди церковной звезда блистающая.

Радуйся, лучами осиявающий заблуждающихся.

Радуйся, изрядное в постех показавший воздержание.

Радуйся, с трепетом и любовию престолу Вышняго предстоящий.

Радуйся, ум свой к горе возведший.

Радуйся, очи свои долу низводивший.

Радуйся, устнами умом и сердцем молитву непрестанно творивший.

Радуйся, волю свою воле Божией всецело покоривший.

Радуйся преподобне отче наш Ионо в молитвах твоих нас не оставляющий.

Кондак 13

О, дивный угодниче Христов, Преподобне отче наш Ионо, в молитвах страж неусыпающий. Приими от нас малое моление сие наше и испроси у Творца всех вся благопотребная ко спасению. Да твоим предстательством сподобимся благую часть спасаемых от Бога получити и Христа во славе узрети воспевая Тому со всеми избранными: Аллилуиа.*
Кондак 12

Многими словесы и песньми не можаше достойному прославлению жития твоего, отче преподобне. Но сия возверзаем яко жертву малую, юже прияв за ны, принеси Царю всех, да, твоею милостию заграждаеми, от различных зол и бед Богу вопием:     Аллилуиа.

Икос 12

Молебное пение наше приими, блаженне. Виждь яко с    верою и любовию припадающия к честному образу твоему веруем убо яко и по отшествии твоем зде с нами невидимо пребываеши, имущий попечение о всех людех к тебе зовущих:

Радуйся, Яшезерской обители украшение.

Радуйся, видимыя и невидимыя враги одоление.

Радуйся, честныя мощи твоя яко сосуд благодати нам оставивый.

Радуйся, многим цельбоносностью мощей твоих здравие возвративый.

Радуйся, душевныя и телесныя язвы исцеляющий.

Радуйся, в небесное отечество восшедый.

Радуйся, от рова погибели нас отводящий.

Радуйся, вся блага на пользу подающий.

Радуйся, во тьме печали светом надежды нас озаряющий.

Радуйся преподобне отче наш Ионо в молитвах твоих нас не оставляющий.

Кондак 5

Честных трудов твоих изчести мы не могуще, ты же к большим тщяшеся, прияв благословение, к пустынному житию возсшел еси, и ангелов и человеков подвизая воспевати о тебе Творцу: Аллилуиа.

Икос 5

Собору пустынножителей и древних отцев сопричастниче, подъял еси тяготы жития пустынного и совершенного безмолвия. Молитвою и псалмопением дебри и леса облагоухал еси и нас воздвигаеши тебе достойно песнь приносити:

Радуйся, путь свой в пустыни управивый.

Радуйся, земное отечество свое для дела иноческого           избравший.

Радуйся, пустыня Яшезера в подвиг тебе от Бога предуготовися.

Радуйся, посреде блат и езер Животворящий Крест яко знамя победы воздвигший.

Радуйся, пред Крестом денно и нощно со слезами в молитвах предстоявший.

Радуйся, прозябениями леса токмо насыщающийся.

Радуйся, глад и мраз во мнозе претерпевший.

Радуйся, бесовские находы молитвою отогнавший.

Радуйся, и дикия звери кротостию нрава твоего приручивший.

Радуйся преподобне отче наш Ионо в молитвах твоих нас не оставляющий.
Кондак 6

Советы пустынного жития Аввы твоего Александра восприял еси и тем, премудро жизнь свою устроив, отгонял еси прилоги бесов и находы страстей, плоть духу всемудро покоряя,       помыслы враждебныя посрамляя, и нас подвигаеши пети:           Аллилуиа.

Икос 6

Яко торжество истины и веры правая победителю вселился еси на капище языческом. Торжествуя, силою Христовой, разорил гнездилище нечестивое в нас православие утвердил еси, поющих тебе таковая:

Радуйся, страстные помыслы от сердца отгнавший.

Радуйся, страху Владычну плоть свою распявший.

Радуйся, миродержавца века сего посрамивший.

Радуйся, искушениям и козням дьявола твердо противоставший.

Радуйся, собою идолов низвергший.

Радуйся, тем восстание не давший.

Радуйся, живому Богу токмо служивший.

Радуйся, тому единому служити нас научивший.

Радуйся, благодатию Творца нас спасающий.

Радуйся преподобне отче наш Ионо в молитвах твоих нас не оставляющий.

Кондак 11

Пение всеумиленное принесе ти братия, отче всеблаженне Ионо, егда узре тя в пещере почивша от трудов праведных, и со слезами одр твой вознесе во обитель свою и тамо во храме поставив, о тебе Богу воспевая: Аллилуиа.

Икос 11

Светоподательна светильника ярко горяща на свещнице церковней узре тя вси. Земное странствие скончавша, исполнил еси вся яко заповеда тебе Бог и духом приселился во обители      небесного Царя. Нас же помощию твоею не остави тебе поющих таковая:

Радуйся, многообразие трудов в мире принесший.

Радуйся, усердно Господу служивший.

Радуйся, рачением Богу много угодивший.

Радуйся, от Вседержителя венцем славы украшенный.

Радуйся, со ангелы и лики святых в небесном царствии торжествующий.

Радуйся, обитель твою и братию и по отшествии твоем не оставляющий.

Радуйся, вся нужды обители твоей чудно восполняющий.

Радуйся, за жертвующих и благотворящих всегда ходатайствующий.

Радуйся, милующих и питающих много награждающий.

Радуйся преподобне отче наш Ионо в молитвах твоих нас не оставляющий.

Кондак 10

Видевше братия обители твоей досточудную благодать в тебе пребывающую, юже стяжал еси премногими труды, ихже    исчести мы не могуще. Ты же еще к большим тщишася, восприял образ великия схимы и обитель твою оставив в хладной пещере затворился еси, воспевая Богу: Аллилуиа.

Икос 10

Егда открыл тебе Бог время блаженной кончины твоея, усугубил еси подвиги и при жизни в пещеру яко во гроб вселился еси, оставив и последния попечение о временной жизни. Тем же и мы умиляющиеся сердцем отче досточудный смиренно приносим тебе таковая:

Радуйся духовное стадо твое не оставляющий.

Радуйся, житием твоим нам правый путь являющий.

Радуйся, подвигами своими от лености нас возставляющий.

Радуйся, молитвою твоею полки врагов пронзающий.

Радуйся, предстательством твоим яко щитом крепким нас заграждающий.

Радуйся, края вепсского преславный проповедниче.

Радуйся, страны Карельской и всея России сияние.

Радуйся, яко фимиам пред престолом Творца молитвою благоухающий.

Радуйся, яко адамант на порфире сияющий.

Радуйся преподобне отче наш Ионо в молитвах твоих нас не оставляющий.

Кондак 7

Слыша людие в градах и весях, всеблаженне отче наш   Ионо, достохвальные подвиги твоея во мнозе притекали к тебе, врачевания духовного испрашивая. Ты же с любовию страждущих раны обязуя, научал еси взывати Господу Творцу: Аллилуиа.

Икос 7

Воистину чадолюбивый отец явился еси, отче наш Ионо. Не отверг слез притекающих к тебе и пастырского наставления просящих, но тем вся благопотребная на пользу преподав, от всех слышишь таковая: 
Радуйся ангел пустыни светлейший.

Радуйся, притекающих к тебе не отвергший.

Радуйся, многия советы на пользу преподавший.

Радуйся, истину Божию вещающий.

Радуйся, люди мирския сей истиною спасающий.

Радуйся, многия на ратныя подвиги иночества вдохновляющий.

Радуйся, недужливые и больныя молитвою твоей исцеляющий.

Радуйся, от немощи духовной нас врачующий.

Радуйся, уныние бесовское прогоняющий.

Радуйся преподобне отче наш Ионо в молитвах твоих нас не оставляющий.

Кондак 8

Новое послушание восприя, и с кротостью тому покорися, яко воистину воле Божией. Устроением обители для братии к тебе пришедшей озаботися. И древеса и камения к устройству ея сам износя, воспевал в Троице славимому Богу: Аллилуиа.

Икос 8

Чудная обитель Благовещения Матери Божией на берегах Яшезера устроися труды и молитвами твоими В основании оной благочестие возложив воздвиг нерукотворенный храм духа неветшающий и светло красующий Его сиянием и мы поныне освящаями благодарне тебе вопием:

Радуйся ярем Христов вземший

Радуйся, иго Божие на себя приявший

Радуйся, обитель Матери Божией на земли создавший

Радуйся, в любви и мире пребывати в ней заповедавший

Радуйся, долготерпение кротость и воздержание стяжавший

Радуйся, от напастей прилогов и бед нас спасающий

Радуйся, заре откровение к тебе притекающим

Радуйся, смуты душевные уставляющий

Радуйся, мир и спокойствие в души водворяющий

Радуйся, в пучине езер добрый кормчий

Радуйся преподобне отче наш Ионо в молитвах твоих нас не оставляющий

Кондак 9
Мудросте высочайшая почтенный Духом Святым вещанием привлек еси многия души ко спасению и светлым житием твоим озарил еси тьму языческую, благочестию православныя веры наставляя всех, подвигая Богу воспевати: Аллилуиа.

Икос 9

Ни сна очима ни веждома дремания и в лета преклонныя не дозволял еси, совершенство духа тем предпоказуя. Отрясл еси ветхость естества, свободися от плена страстей и на высочайшее восшел еси. От мучительства их и нас избави тебе приносящих    таковая:

Радуйся Евангелие в селах и весях благовестивший.

Радуйся, апостольское служение у народа вепсов Богу достойно принесший.

Радуйся, братии обители твоей повсюду проповедати повелевший.

Радуйся, язычество и суеверие словом истины поправший.

Радуйся, правую веру яко семена в души людей обильно сеющий.

Радуйся, неустанно в поту трудов ю возращяющий.

Радуйся, краснейший сад душ воссадивший.

Радуйся, дивные плоды в нем собравший.

Радуйся, сим прозябением Богу премного угодивший.

Радуйся преподобне отче наш Ионо в молитвах твоих нас не оставляющий.







* Кондак 13 читается трижды;


 Затем поется икос 1 и кондак 1.





